ՏԵՂԵԿԱՆՔ-ՀԻՄՆԱՎՈՐՈՒՄ
    Հայաստանի վերականգնվող էներգետիկայի և էներգախնայողության հիմնադրամն իրականացնում է էներգախնայողության և վերականգնվող էներգետիկայի ֆինանսավորման ծրագիր:  Ծրագիրն իրականացվում է Հայաստանի Հանրապետության և Վերակառուցման և զարգացման միջազգային բանկի միջև 2012 թվականի ապրիլի 20-ին կնքված Գլոբալ բնապահպանական հիմնադրամի էներգախնայողության ծրագրի դրամաշնորհի համաձայնագրի` միջազգային պայմանագրի ներքո: 
    Հայաստանի Հանրապետության արդարադատության նախարարության քրեակատարողական հիմնարկներում ջեռուցումն իրականացվում է հիմնականում էլեկտրաէներգիայի միջոցով: Ոստի, հաշվի առնելով էլեկտրաէներգիայի վերջին թանկացումները, Հայաստանի Հանրապետության արդարադատության նախարարության նախաձեռնությամբ, հիմնադրամը` Հայաստանի Հանրապետության արդարադատության նախարարության «Նուբարաշեն», «Սևան», «Կոշ», «Արթիկ», «Վանաձոր», «Դատապարտյալների հիվանդանոց», «Վարդաշեն», «Հրազդան», «Աբովյան» և «Էրեբունի» քրեակատարողական հիմնարկներում էներգախնայողության միջոցառումների (ԷԽՄ) ծրագրի իրականացման համար իրականացրել է հետազոտություններ, որի արդյունքում պարզվել է, որ վերոնշյալ քրեակատարողական հիմնարկներում էներգախնայողության միջոցառումների ծրագրի իրականացման դեպքում հնարավոր է ապահովել էներգետիկ ծախսերի առնվազն քառասուն տոկոս տարեկան խնայողություն: Ծրագրի շրջանակներում հիմնադրամի կողմից ներդրվող ողջ գույքի և իրականացվող աշխատանքների ֆինանսավորումն իրականացնելու է հիմնադրամը: Ծրագրի շրջանակներում Հիմնադրամի կողմից ներդված ֆինանսական միջոցները պետք է փոխհատուցվեն  Հայաստանի Հանրապետության արդարադատության նախարարության քրեակատարողական վարչության կողմից` պետական բյուջեով հատկացված էներգետիկ ծախսերի գումարներից` հիմնադրամի հետ կնքելով տարաժամկետ վճարման պայմանագիր: Վճարումներն իրականացվելու են էներգախնայողության միջոցառումների ծրագրի արդյունքում տնտեսվող միջոցների հաշվին: 
         Միևնույն ժամանակ հայտնում եմ, որ էներգախնայողության միջոցառումների ծրագրի իրականացումն չի պահանջում պետական բյուջեից լրացուցիչ միջոցների հատկացում: 2015-2016թթ. Ձմեռային ջեռուցման շրջանից սկսած էներգախնայողություն իրականացնելու և լրացուցիչ էներգետիկ ծախսերից խուսափելու նպատակով, նախատեսվում է մինչև ջեռուցման շրջանի սկիզբը ավարտել ծրագրով նախատեսված հիմնական աշխատանքները:

